
Giälla uvdane iädnage uvddale mánná máhttá 
nålggasit. Dássnie ådtjuoh dådna tjïjttja rárieh gukttie 
máhtáh viehkietit jïjtjat mánáb giälub gávnnat. 

Stågh, lávluoh 
jah nålggash 
duv jugluojne!

Girjjieálgguo

Girjjieálgguo leä rïjkkaladtje 
rahttjame äjttegijde jah 
ållásijde giäh leäh lahkka 
smávva mánáj (0–3 jábieh) 
ulmijne udná bädjet 
giällauviediemieb. 
bokstart.se

Nålggash, nålggash,  
nålggash
Mánáh dárbasjh gulddalit 
nuv jïjtjh mähtth dahkkat. Ij 
leäh ájnas man bïjrra dådna 
nålggash – mánán giälla sjaddá 
duv nålggasiemien uvdaste.

Byörrah nålggasiämmáje
Dahkkh sijjieb gussnie mánná 
udtja dárbuob nålggasit. Biäjh 
suahtas ståhkamassub jallá 
njálgies biäbmuob nan sïjjáje, 
jah bájh mánáb jahttiet ahttie 
sïjttá ståhkamassub jallá 
biäbmuob.

Bruvkkah jïjtjat  
iedniengiälub
Nålggash, lávluoh jah luhkkh 
jïjtjat iedniengiälane. Jüs dådna 
bruvkkah jïjtjat iedniengiälub 
mánán giälla uvdiede jiänabe. 
Smávvah mánáh mähtth jiäŋa 
giälijde liärrat sammá báliesne.

Bájh mánáb sieviete
Duv mánná skenije iädna 
báguojde uvddale guh liärrá 
nålggasit. Gehttjh dïŋgij bïjrra 
majddie mánná máhttá sievietit. 
Die ájtsh man jiäŋa mánná juo 
skenije. 

Giällahärjjeth – 7 rárieh!

Nålggash man bïjrra 
dahkkabehten
Nålggash man bïjrra dåj 
dahkkabehten akttane. Jüs 
tågijne ståhkabehten jah dådna 
subtsaste tågan bïjrra die leä 
alkkiebe mánán uvdaste urra 
báguojde ekttede dïŋgije.

Luhkkh jah nålggash
Girjjie máhttá iädnagub vaddiet 
man bïjrra máhttiebehten 
nålggasit. Nåvváj ådtjuobehten 
murriedis bådda akttane. 
Giähtjh jah nålggash girjien 
gåvvij bïjrra akttane! Luhkkh, 
nålggash jah stågh girjijgüjme, 
fiärtan biejvien.

Tjahttah giälijne jah 
svahttjamijgüjme
Smávva mánáh lyjkkijeäh 
kontrástijde. Sïjja lerrh alkkiebe 
jüs dådna stuöriedh jah bájnieh 
máb dådna jahttáh giälijne jah 
svahttjamijgüjme. Jahttieh: 
”Giähjth man stuarra bålla”, jah 
vuösieth giälijne jah giädijgüjme 
man stuarra bålla leä.

EN BRA BÖRJAN!

